
Dylunio ac adeiladu strwythurau I warchod cnydau rhag pla



	Amcanion y wers
	cysylltu gyda'r Cwricwlwm 

	· Dylunio, profi ac adeiladu strwythur a fydd yn gwarchod cnydau rhag adar a phlâu eraill 
· Cyfathrebu syniadau am y dyluniad i’w cyd-ddisgyblion drwy ysgrifennu a chyflwyno gan ddwyn perswâd
	Dylunio a Thechnoleg, Gwyddoniaeth, Llythrennedd a Mathemateg 


	Adnoddau 
	Geirfa Allweddol

	· Ffyn bambŵ, netin, gorchudd plastig, cylchoedd hwla, llinyn, tapiau mesur, siswrn ac unrhyw ddeunyddiau eraill y gallwch gael gafael arnyn nhw i adeiladu’r strwythur
· Gêm Arwr neu Elyn 
· Lluniau enghreifftiol o strwythurau i warchod cnydau
	Plâu, gwarchod, strwythur, swyddogaeth, hygyrch, cadarn

	Cyflwyniad (10 Munud)

	Gwiriwch beth mae’r disgyblion yn ei wybod am blâu mewn gardd. Pa fywyd gwyllt sy’n defnyddio ac yn byw yn yr ardd llawn bwyd? Pa ddifrod maen nhw’n ei wneud? (5 munud).
Gêm gynhesu – Arwr neu Elyn. I adnewyddu gwybodaeth am fywyd gwyllt mewn gerddi a’r effaith ar yr ardd llawn bwyd (5 munud).

	Prif Weithgareddau (45 Munud)

	Dangoswch rywfaint o luniau i’r plant o strwythurau/deunyddiau i warchod cnydau a deunyddiau wedi’u hailgylchu y gallan nhw eu defnyddio i adeiladu strwythurau. 
Addaswch y canlynol i weddu i’ch dosbarth a’r cymorth sydd ar gael:
Gweithgaredd 1: Dylunio strwythur i warchod cnydau 
Gan weithio mewn timau, rhowch i bob grŵp lun o bla sy’n amlwg yn yr ardd llawn bwyd, h.y. adar, lindys, cadnoid, llygod a gwlithod. Gofynnwch i dimau feddwl am syniadau i warchod eu cnydau rhag y plâu hyn gan ddefnyddio’r deunyddiau adeiladu sydd ar gael, a gofynnwch iddyn nhw greu dyluniad wedi’i anodi. 
Gweithgaredd 2: Trafodwch ddyluniadau’r dosbarth
Bydd y plant yn paratoi sgwrs/cyflwyniad byr yn disgrifio’u dyluniad a’i swyddogaeth. Ar ôl i bob tîm gyflwyno, bydd y dosbarth yn pleidleisio dros eu hoff ddyluniad. 
Gweithgaredd 3: Adeiladu’r strwythurau
Ewch â’r dosbarth allan i fesur y gwelyau ac i hel deunyddiau priodol. Rhowch rolau i’r disgyblion (h.y. rhywun i fesur, i gasglu deunyddiau, i ymgynghori ar y dyluniad, i adeiladu, ayb). Pan fydd gan y disgyblion yr holl ddeunyddiau angenrheidiol ac ar ôl iddynt fesur yr ardal, gallan nhw ddechrau adeiladu eu strwythur gwarchod cnydau yn/ar y gwely o’u dewis. 

	Plenari (5 munud)

	Bydd y disgyblion yn rhoi’r deunyddiau a’r offer gadw mewn ffordd ddiogel a synhwyrol. Crynodeb: a all y plant ddisgrifio beth maen nhw wedi’i greu a pham?

	Estyniad

	Ewch i ymweld â’r ardd llawn bwyd y diwrnod/wythnos ganlynol i weld a yw’r strwythur yn gweithio’n dda. Oes angen addasu’r dyluniadau? A yw’n ddiogel o hyd? A oes unrhyw arwyddion o ddifrod gan blâu? Ysgrifennwch ddisgrifiad o’r difrod gan y plâu a sut mae’r dosbarth wedi gallu datrys y broblem. 

